
REXISTRO XERAL DA VALEDORA DO POBO

SANTIAGO DE COMPOSTELA
Data: 27/05/2021 11:34:00

SAIDA 8308/21

Reclamante:
Expediente. N RSCTG 42/2021

Correo electrénico:

ASUNTO: Resolucién da Comision da Transparencia de Galicia na reclamacion
presentada ao amparo da disposicion adicional quinta da Lei 1/2016, do 18 de
Xaneiro, de transparencia e bo goberno

Vista a reclamacion presentada por ||| < diante escrito do 19 de

abril de 2021, e considerando os antecedentes e fundamentos xuridicos que se especifican a
continuacion, a Comision da Transparencia na sesién celebrada o dia 25 de maio de 2021,
adopta a seguinte resolucion:

ANTECEDENTES

primeiro. || GGG - csctou. mediante escrito do 19 de abril de 2021,

unha reclamacién ao amparo do disposto na disposicién adicional quinta da Lei 1/2016, do 18
de xaneiro, de transparencia e bo goberno, contra a desestimacion por silencio administrativo
4 stia solicitude presentada ante o Concello da Corufia, de vista do expediente de solicitude
de autorizacién presentado pola empresa Habitat, S.A. para a construcion dun edificio sobre
a parcela C + Z sita na rua Aurelio Aguirre Galarraga da dita cidade.

O reclamante non recibiu resposta a sua solicitude.
0 escrito vifia acompafado da sta solicitude e copia da reclamacién presentada e do seu DNL.

Segundo. Con data do 22 de abril de 2021 déuselle traslado da documentacion achegada polo
reclamante ao Concello da Corufia para que, en cumprimento da normativa de transparencia,
achegase informe e copia completa e ordenada do expediente.

A recepcion da solicitude pola administracion foi o 26 de abril de 2021.

Terceiro.- Con data do 29 de abril de 2021, o interesado remite escrito no que comunica que
recibiu escrito do Concello denegando o acceso ao expediente alegando unha instrucion de
Transparencia que non € conforme coa legalidade.

Cuarto.- Con data do 12 de maio de 2021, o Concello da Corufia remite informe no que
comunica que con data do 29 de abril de 2021, foille notificado ao interesado escrito no que
se lle denega o acceso ao expediente por atoparse o mesmo en tramitacion, e de acordo coa
co punto 2.b) da Instrucién de transparencia do Concello da Corufia aprobada por Decreto do
Alcalde do 9 de marzo de 2016, non ten a consideracién de informacién publica a
documentacion que consta nun expediente en curso, cuxo acceso rexerase polo disposto na
normativa reguladora do réxime xuridico das Administracions Publicas e do procedemento
administrativo comun.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter basico na sua practica totalidade, establece que contra toda
resolucidon expresa ou presunta en materia de acceso & informacién, podera interpofierse
unha reclamacion ante o Consello de Transparencia e Bo Goberno, con caracter potestativo e
previa a sia impugnacion en via contencioso-administrativa. Esa mesma lei, na sua disposicion
adicional cuarta, establece que a resolucidn da reclamacion prevista no artigo 24
correspondera, nos supostos de resolucidns ditadas polas Administracions das Comunidades
auténomas e o seu sector publico, e polas Entidades Locais comprendidas no seu ambito
territorial, ao 6rgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucidén expresa ou presunta en materia de acceso a informacién publica,
podera interpofierse unha reclamacién ante o Valedor do Pobo, correspondendo @ Comisién
da Transparencia, de acordo co disposto no artigo 33, a resoluciéon das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacién axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacidns contra resolucidons en materia de acceso a informacion, que ten caracter

z

. potestativo e previo d& impugnacién en via contencioso-administrativa, axustardn a sula

tramitacién ao disposto na lexislacién de procedemento administrativo comun en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder & informacidn publica, entendida esta como os contidos ou documentos, calquera
que sexa o seu formato ou soporte, que consten en poder dalgtn dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funciéns, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacién publica e o dereito de acceso 8 mesma configuranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sta solicitude de acceso a
informacién (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
predmbulo sinala que a transparencia, o acceso & informacién publica e as normas de bo
goberno deben ser os eixos fundamentais de toda accion politica e sé cando a accion dos
responsables publicos sométese a escrutinio, cando os cidadans poden cofiecer como se
toman as decisidns que lles afectan, como se manexan os fondos publicos ou baixo que
criterios actuan as nosas institucions pédese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacidn dos poder publicos.

Pola sua banda, a Lei galega 1/2016, sinala na sua Exposicién de Motivos que a crecente
esixencia cidada de control publico da actuacién das administracions aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacidn publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacidns fronte as
resolucions en materia de acceso a informacién publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucidon expresa ou presunta en
materia de acceso a informacion podera interpofierse unha reclamacion con caracter
potestativo e previo a sia impugnacion na via contencioso-administrativa.

Esta reclamacidn interpofierase no prazo dun mes para contar desde o dia seguinte ao da
notificacion do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consello de Transparencia e Bo
Goberno, de acordo con reiterada doutrina xurisprudencial e coas previsions normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resolucidns presuntas en calqguera momento fronte
a actos que non sexan expresos.

Dado que segundo consta no expediente remitido, a o interesado presentou a reclamacion
con data do 19 de abril de 2021, ao non ter obtido resposta a sta solicitude presentada con
datado 1 de marzo de 2021, polo que debe admitirse a mesma por estar presentada en prazo,
ainda que o Concello ditase resolucidn expresa con data do 29 de abril de 2021.

Quinto.- Andlise do expediente

O dereito de acceso a informacién é un dereito fundamental recofiecido a nivel internacional
como tal, é un dereito esencial para promover a transparencia das institucions publicas e para
fomentar a participacion cidada na toma de decisions. Ademais as Administracions Publicas
financianse con fondos procedentes dos contribuintes e a sua mision principal consiste en
servir aos cidadans polo que toda a informacion que xeran e poslen pertence a cidadania.

O dereito dos cidadans de solicitar, aos suxeitos incluidos dentro do ambito de aplicacién da
Lei basica e da Lei autondmica en materia de Transparencia, calquera tipo de informacién,
implica o dereito a recibir unha resposta documentada, completa e satisfactoria, dado que a
resposta deste tipo supdn unha ferramenta indispensable para poder exercer o control da
actuacion publica.

No presente caso, o interesado solicitou vista do expediente de solicitude de autorizacion
presentado pola empresa Habitat, S.A. para a construcidén dun edificio sobre a parcela C + Z
sita nha rua Aurelio Aguirre Galarraga, que lle foi denegada polo Concello, en base & Instrucion
de transparencia do Concello, que establece que non ten a consideracion de informacién
publica a documentacion que consta nun expediente en curso.

O artigo 18.1.a) da Lei 19/2013 recolle, como fundamento dunha posible inadmisién da
solicitude de acceso, o feito de que a informacidn requirida se atope en curso de elaboracién.
Débese diferenciar, xa que se trata de situacions diferentes, 0s casos nos que un documento
ou unha informacién se atopa en fase de elaboracion, dos supostos nos que un expediente
administrativo se atopa en curso, € dicir, non finalizado. Tratase de duas situacions diferentes,

ainda que ambas estan caracterizadas pola falla de terminacidn, e que se debe ter en conta
no momento de resolver una solicitude de acceso & informacion.

No primeiro caso, tratase dun documento ou dunha informacidn en proceso de elaboracién,
qgue ainda non esta terminado, e no segundo, tratase dun suposto no que o procedemento
administrativo non se finalizou, pero no que poden existir documentos ou informes xa
concluidos, e que polo tanto non van a ser modificados nin estan pendentes de aprobacién.

No caso dos informes ou documentos finalizados, ainda que o expediente careza de resolucion
final, os documentos que xa estean incorporados ao mesmo, son documentos que constitlien
informacion publica, e por tanto deben ser proporcionados ao solicitante, ainda que o
procedemento administrativo ainda se estea tramitando, e por tanto non estea finalizado.

O motivo polo cal se poden inadmitir solicitudes de acceso ao contido de documentos ou
informacidns que non estan finalizados ou estan en fase de elaboracion, é por que se trata de
contidos provisionais, cuxo contido non é definitivo, e que pode cambiar. A difusiéon dun
documento ou unha informacién que non é definitiva, pode afectar ao eficaz funcionamento
das Administracions publicas e xerar confusion e inseguridade 4 cidadania.

Os documentos inconclusos unicamente dan unha informacidn indicativa e indiciaria e por
tanto non concluinte, polo que non se poderian considerar que constitien informacién
publica. Sen embargo, os documentos que xa estan finalizados e que forman parte dun
procedemento administrativo cuxa tramitacidon ainda non finalizou, agas que proporcionar
esta informaciéon poida impedir ou obstaculizar gravemente o exercicio da accion
administrativa, si constituen informacion publica, polo que deben proporcionarse ao
interesado. Considérase por tanto que o punto 2.b) da Instrucion de transparencia do
Concello, que establece que non ten a consideracion de informacion publica a documentacion
gue consta nun expediente en curso, non pode aplicarse, por non ser unha das causas de
inadmisidn que establece o artigo 18 da Lei 19/2013, que considera como causa que a
informacion estea en curso de elaboracién, pero non que o expediente estea en curso.

No presente caso, non consta que o solicitante tefia a condicidon de interesado nun expediente
administrativo en curso, polo que non seria de aplicacion o disposto na Disposicion Adicional
primeira da Lei 19/2013 respecto da aplicacién da normativa propia do procedemento
administrativo, sendo de aplicacién a normativa en materia de Transparencia.

De acordo co disposto no artigo 25 da Lei 1/2016, do 18 de xaneiro, as limitaciéns o dereito
de acceso unicamente seran aplicables durante o periodo de tempo que establezan as leis, ou
mentres se mantefia a razon que as xustifique, polo que o recomendable é que se informe a
persoa solicitante sempre que sexa posible, da data prevista de finalizacidon da informacidon

que se estd a solicitar, e se lle remita a informacién (de oficio, sen esperar a que sexa
novamente solicitada) cando o expediente estea finalizado.

De acordo co anterior, procede a estimacion da reclamacion presentada, debendo o Concello
da Corufia dar acceso aos documentos e/ou informes que consten no expediente e que estean
finalizados, ou de non existir, comunicar ao interesado que no expediente, toda a informacién
e documentacién esta en curso de elaboracion. Antes de proporcionar a dita informacion,
debe abrirse tramite de audiencia de conformidade co disposto no artigo 19.3 da Lei 19/2013,
aos que tefan dereitos que poidan resultar afectados polo acceso a informacion para que
poidan realizar as alegacidns que estimen oportunas, resolvendo o que proceda.

En base aos feitos e fundamentos de dereito anteriormente expresados, a Comisién da
Transparencia,

ACORDA

Primeiro: Estimar a reclamacién presentada por ||| GG o 2t 19
de abril de 2021 contra a falla de contestacién inicial e posterior resolucion expresa da sta
solicitude ao Concello da Corufa, de vista do expediente de solicitude de autorizacién
presentado pola empresa Habitat, S.A. para a construcién dun edificio sobre a parcela C + Z
sita na ria Aurelio Aguirre Galarraga.

Segundo: Instar ao Concello da Corufia a que no prazo maximo de 10 dias habiles, responda &
peticion de informacion solicitada de acordo co fundamento xuridico quinto desta resolucién,
respectando os limites dos artigos 14 e 15 da Lei 19/2013, do 9 de decembro, e o artigo 22 da
mesma lei, no que fai d formalizacion do acceso.

Terceiro: Instar ao Concello da Corufia a que no prazo maximo de 15 dias habiles, remita a
esta Comisién da Transparencia copia do envio ao reclamante da resposta e no seu caso da
informacion solicitada.

3

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacidon desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no

G

artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

